
R E P U B L I K A E S H Q I P Ë R I S Ë
BASHKIA DURRËS
                                               KËSHILLI BASHKIAK



PROCESVERBAL

Nr. 14, datë 28.09.2023


I mbledhjes së Këshillit Bashkiak Durrës që zhvillohet  në sallën e Këshillit Bashkiak


Orari i fillimit të mbledhjes : 13:08
Data e mbajtjes së mbledhjes : 28.09.2023
Mbajtja e mbledhjes : Salla e Këshillit Bashkiak
Lloji i Mbledhjes: Mbledhje e Radhës

Përfaqësuesit e Bashkisë Durrës: Në fillim prezente ishte Kryetarja e bashkisë znj. Emiriana Sako e më pas Zëvendëskryetari i Bashkisë z.Gentian Kallmi si dhe përfaqësues të drejtorive, që kanë përgatitur materialet për mbledhjen plenare.

Ani Dyrmishi:  Përshëndetje ! 
Të nderuar Këshilltarë! E nderuar Kryetare! Të nderuar të pranishëm!
Deklaroj të hapur këtë mbledhje të radhës për muajin shtator të këshillit bashkiak.
Siç jeni vënë në dijeni nëpërmjet postës elektronike, në këtë mbledhje do të marrim në shqyrtim projektvendime të propozuara nga kryetarja e bashkisë. Ftoj sekretaren e këshillit të bëjë listëprezenën.

Dorina Milja: Përshëndetje. 
Ardian Muka ... Prezent………deri tek…. Florian Tahiri…Prezent. 
45 këshilltarë në sallë.

Ani Dyrmishi :  Të faleminderit. 
Meqë kuorumi është i pranishëm, vazhdojmë me mbledhjen. Po kaloj në leximin e pikave të rendit të ditës. 

	Pika 1. Shqyrtim dhe miratim i projektvendimit

	Pika 5. Shqyrtim dhe miratim i projektvendimit

	PËR MIRATIMIN E NIVELIT TË PAGAVE TË PUNONJËSVE TË POLICISË BASHKIAKE DURRËS


	Pika 6. Shqyrtim dhe miratim i projektvendimit

	[bookmark: _Hlk145418925]PËR MIRATIMIN E PËRDORIMIT TË FONDIT TË AKORDUAR NË ZBATIM  TË VENDIMIT TË KËSHILLIT TË MINISTRAVE NR.506, DATË 30.08.2023 “PËR NJË SHTESË NË VENDIMIN NR.514, DATË 18.09.2021, TË KËSHILLIT TË MINISTRAVE,  “PËR PËRDORIMIN E FONDIT TË RINDËRTIMIT, PËR FINANCIMIN E ZBATIMIT, MBIKËQYRJES DHE KOLAUDIMIT PËR REHABILITIMIN E INFRASTRUKTURËS SË RRJETIT TË KULLIMIT NË ZONËN E PORTO-ROMANOS-KËNETË DHE SISTEMIMIN E RRJETIT TË UJËRAVE TË SHIUT NË ZONËN URBANE TË QYTETIT TË DURRËSIT DHE CAKTIMIN E BASHKISË DURRËS SI NJËSI ZBATUESE”, TË NDRYSHUAR

	PËR MIRATIMIN E DISA SHTESAVE DHE NDRYSHIMEVE NË VENDIMET E KËSHILLIT BASHKIAK NR. 49, DATË 31.05.2022, PËRSA I PËRKET Z. MEHMET KASA, NR. 63, DATË 17.03.2023, PËRSA I PËRKET Z. GERALD SULA, NR. 32, DATË 26.03.2021, PËRSA I PËRKET Z. ANTON LLESHI DHE Z. PETRIT STAFA, NR. 67, DATË 17.03.2023, PËRSA I PËRKET Z. LEONARD NAZIFI

	[bookmark: _Hlk108783638]PËR MIRATIMIN E DISA SHTESAVE DHE NDRYSHIMEVE NË ANEKSIN 1, BASHKALIDHUR VENDIMIT TË KËSHILLIT BASHKIAK NR. 63, DATË 17.03.2023, “PËR MIRATIMIN E LISTËS SË PËRFITUESVE NGA PROGRAMI I PROCESIT TË RINDËRTIMIT NË NJËSINË ADMINISTRATIVE NR.4, RRUGA “ALEKSANDËR GOGA”, PALLATI NR.130, I DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”.

	PËR MIRATIMIN E NDIHMËS FINANCIARE ME VLERË 32’950’500 LEKË, PËR FAMILJET E DËMTUARA SI PASOJË E PËRMBYTJES NGA RESHJET E SHIUT TË DATËS 19.03.2018

	PËR MIRATIMIN E KRIJIMIT TË KËSHILLIT ARTISTIKO-KULTUROR DHE SHPËRBLIMIN E ANËTARËVE TË TIJ PËR PERIUDHËN 2023-2025


	Pika 13. Shqyrtim dhe miratim i projektvendimit

	PËR MIRATIMIN E KËRKESËS PËR TRANSFERIMIN PËRFUNDIMTAR DHE PËRDITËSIMIN E TË DHËNAVE, TË PRONËS ME NR. 7, TË LISTËS PARAPRAKE, ME EMËRTIMIN SHKOLLA 9-VJEÇARE “RIZA SHERA”


	Pika 14. Shqyrtim dhe miratim i projektvendimit

	PËR MIRATIMIN E KËRKESËS PËR TRANSFERIMIN PËRFUNDIMTAR DHE PËRDITËSIMIN E TË DHËNAVE, TË PRONËS ME NR. 1810, TË LISTËS SË TRANSFERIMIT, ME EMËRTIMIN “BEFOTROFI I VJETËR” 


	******
	DISKUTIME DHE PYETJE NGA KOMUNITETI




Ani Dyrmishi: Atëherë, për sa i përket rendit të ditës, kemi ndonjë koment nga ana e këshilltarëve? 
Po zoti Muka.

Ardian Muka: Për pikën 9 që është hequr nga rendi i ditës doja të dija kush është që, kush ka kërkuar heqjen dhe motivacionin ?

Ani Dyrmishi: Me kërkesë të Bashkisë, me kërkesë të Bashkisë. 

Ardian Muka: E ka kërkuar Bashkia me motivacion?

Ani Dyrmishi: Për saktësim, për saktësim dokumentacioni. Koment tjetër ka?

Munir Konesha: Unë kam koment.

Ani Dyrmishi: Po.

Munir Konesha: Zoti Kryetar, unë kërkoj të kemi materialet e këshillit, se fundja ne si mbajmë mend. S’kemi asnjë material apo jo? I kemi marrë me email.

Ani Dyrmishi: Materialet besoj sekretaria e këshillit i ka çu.

Munir Konesha: Çdo këshilltar,çfarë do të diskutojmë?
Të ngrehet një këshilltar këtu e të më thotë 14 pikat e rendit të ditës.

Ani Dyrmishi: Tashi më sqaro edhe një herë, nuk ke marrë materialet?

Munir Konesha: Dua të gjitha materialet.

Ani Dyrmishi: Nuk i ke marrë materialet apo i do në format?

Munir Konesha: T’i kem këtu që unë të diskutoj. Më fal, si të diskutoj, në hava? Përmendësh t’i mbaj?

Ani Dyrmishi: Jo, jo, dakord. Tani ti...

Munir Konesha: Nga sot për mua, duhet të korrigjohet kjo situatë.

Ani Dyrmishi: Patjetër. Bashkia bashkë me Sekretarinë e Këshillit do të marrin masa që t’ua vënë në formë shkresore, të printuar përpara jush.

Ani Dyrmishi: Gjithsesi, unë besoj se materialet nuk mund të lexohen kur i ke përpara. Lexohen paraprakisht. Në qoftë se ti mund t’i lexosh, nuk ka problem.

Munir Konesha: Unë tani dua të shoh një pikë, nuk e mbaj mend tani, asnjë.

Ani Dyrmishi: Absolutisht. Një kopje të rendit të ditës, jam dakord ta keni.

Munir Konesha: E kam printuar e kam përpara.

Ani Dyrmishi: Po pra, një kopje të rendit të ditës, jam dakord ta kesh, por ta shqyrtosh materialin për një minutë. Do të t’i vë në dispozicion, por flas ta shqyrtosh materialin për atë kohë që t’i mendon që do ta kesh përpara. Gjithsesi do të merret parasysh kërkesa jote.

Munir Konesh: Do ishte krejt normale.

Ani Dyrmishi: Do merret parasysh kërkesa dhe do t’i kërkoj Sekretarisë së Këshillit bashkë me Bashkinë t’jua vënë në dispozicion përpara mbledhjes nga një kopje.

Munir Konesha: Zoti Kryetar një tjetër problem që kam është që midis përfundimit të mbledhjeve të Komisionit të Këshillit dhe mbledhjes së Këshillit të ketë mjë diapozitë.

Ani Dyrmishi: Me rendin e ditës ke probleme? 
Munir! Me rendin e ditës ke probleme?  

Munir Konesha: Jo. 

Ani Dyrmishi: Atëherë, mbarojmë me rendin e ditës. 
Koment tjetër përsa i përket rendit të ditës ka? 
Atëhere nuk ka. Kalojmë në votim.
Kush është pro miratimit të rendit të ditës?  
Kundra?.......
Abstenim ? ......Nuk ka.  
Atëherë me 45 vota pro miratohet rendi i ditës. 
· Kalojmë në projektvendimin për pikën 1. I japim fjalën Komisionit të Barazisë Gjinore, Mirëqenies Sociale dhe Mosdiskriminimit, zonjës Edlira Shemsi.

Edlira Shemsi: Komisioni i Çështjeve Sociale, i Barazisë Gjinore dhe Mosdiskriminimit, pasi shqyrtoi pikën 1, për kalimin e fondit të asistencës sociale për qytetarët që janë paraqitur në listën që është bashkëngjitur materialit, me shumicë votash miratoi fondin për ndihmën ekonomike për muajt në vazhdim. 
Janë hequr nga lista katër kryetarë, më falni, katër qytetarë që kanë ndërruar jetë dhe janë shtuar dy të rinj për ato që nuk janë më dhe janë pesë kërkesa që janë shqyrtuar dhe miratuar që të ishin në dokumentacionin përkatës. Domethënë lista ka ndryshuar me dy numra nga muaji përkatës. Kështu që ne e miratuam dhe ja kalojmë Këshillit për miratim.

Ani Dyrmishi: Faleminderit zonja Shemsi. 
Komente përsa i përket pikës 1 kemi nga ana e këshilltarëve? 
Atëhere, komente nuk ka. Kalojmë për votim. 
Kush është për miratim të pikës 1? 
Kundra? ...
Abstenim? ... Nuk ka. 
Atëhere, me 45 vota pro, miratohet dhe pika 1 e rendit të ditës. 
· Kalojnë edhe në shqyrtimin për projektvendimin e pikës 2. I japim fjalën Komisionit të Buxhetit, Financës dhe Taksave – Tarifave, zotit Rolant Xhelilaj.

Rolant Xhelilaj: Faleminderit zoti Kryetar. 
Mund ta bëjmë miratimin për çdo pikë në veçanti ose në qoftë se jeni dakort dhe anëtarët e komisionit për pikën 2, 3, 4, 5 që ka të bëjë me ndryshimin e sistemit të pagave. Në Komisionin e Ekonomise dhe Buxhetit, ishim 9 vetë pjesmarrës dhe me shumicë votash 7 pro dhe 2 abstenim e kalojmë për miratim. Për pikën 6 flasim në moment.

Dorina Milja: Prit, se do kalojmë. Vetëm pika 2.

Alfred Mullaraj : Jo tha t’i bashkojmë pikat.

Ani Dyrmishi: Proçedura nuk na lejon t’i bashkojmë të gjitha. Do t’i kalojmë pikë për pikë. 

Rolant Xhelilaj: Si të jetë.

Ani Dyrmishi: Atëherë, përsa i përket pikës 2 ka ndonjë koment nga ana e këshilltarëve?
Po zoti Myshketa.

Jonuz Myshketa: Përshëndetje. 
Për pikat 2, 3, 4, 5 dhe 6 flasim pak për rritjen e pagave të aparatit të Bashkisë dhe për institucionet në varësi të bashkisë. Dua të shpreh mendimin tim si kryetar i Grupit të Këshilltarëve të Partisë Demokratike dhe qëndrimi që mbajmë ne në Komisionin e Ekonomisë. Si forcë politike në parim jemi pro rritjes së pagave, e cila duhet të reflektohet në rritjen e cilësisë së shërbimeve, ç’ka në të kaluarën nuk është reflektuar siç duhet dhe në rritje të cilësisë së burimeve njerëzore. Por, vota jonë do jetë abstenuese dhe këtë duhet ta sqaroj. Në momentin që kemi ndihmën ekonomike për familjet në nevojë sipas kategorive përkatëse, nivelet e moshës, ndërkohë që kemi pensionet sipas të dhënave të INSTAT-it në nivelet më të ulëta në rajon ku nuk reflektojnë, duke patur parasysh që inflacioni në vitin të kaluar u rrit rreth 6.4 % te reflektohet në rritjen e pensioneve deri në 5%, që të përballohet kjo lloj rritje galopante edhe pse pensionet u rritën dy herë. Po prapë, sipas INSTAT-it, 59 % e të ardhurave e pensioneve shkon për shportën ushqimore, gjë e cila e bën të pamundur jetesën e tyre mi bazën e asaj që përfitojnë duke patur parasysh edhe shpenzimet që ata kanë për medikamentet dhe faturat mujore të Ujësjellës Kanalizimeve dhe të OSHSE-s. Gjithashtu në kushtet e pamiratimit të një minimumi jetik, atëhere ne jemi apstenim për pikat e pagave.

Ani Dyrmishi: Faleminderit. 
Koment tjetër ka?

Dritan Burgija: Po. 

Ani Dyrmishi: Po z. Burgija.

Dritan Burgija: Për sa i përket pikës 2, ne si grup, si Grupimi Demokrat, kemi vendosur të votojmë pro, meqenëse në këtë pikë, është rritja e rrogave të mësuesëve, edukatorëve dhe zjarrfikëseve dhe me shpresën që këto do përkthehen në shërbime më të mira për qytetarët, kemi vendosur të japim votën tonë pro. Faleminderit.

Ani Dyrmishi: Faleminderit. 
Atëherë koment tjerër? ….
Nuk ka. Kalojmë në votim. 
Kush është pro miratimit të pikës 2 të rendit të ditës? 
Kundra? ... Nuk ka. 
Abstenim? ...
Atëherë, 41 pro, 4 abstenim miratohet pika 2 e rendit të ditës. 
· Kalojmë në shqyrtimin e projektvendimit të pikës 3. I japim fjalën zotit Xhelilaj.

Rolant Xhelilaj: Edhe për pikën 3 në të njëjtët nivele me 7 pro, 2 abstenim ia kalojmë Këshillit për miratim.

Ani Dyrmishi: Faleminderit. 
Komente për pikën 3, kemi?

Dritan Burgija: Po

Ani Dyrmishi: Po zoti Burgija.

Dritan Burgija: Në pikën 3, siç thashë edhe më parë, përveçse jemi në konflikt interesi me pagën e kryetares. Nuk kemi gjë me shtesën e pagave, domethënë me shpresën që edhe institucioni i Bashkisë do t’i përkthejë në shërbime më të mira për qytetarët. Por duke qenë se jemi në konflikt interesi, me pagën e kryetares, ne do ta apstenojmë .

Ani Dyrmishi: Faleminderit. 
Koment tjetër?

Ardian Muka: Si këshilltarë, edhe ne automatikisht si këshilltarë, duke përcaktuar edhe pagën e kryetares, kemi përcaktuar dhe pagën tonë. Nuk na takon ndofta ne. Ndoshta jemi në konflikt judirik. Nuk votojmë ne për pagën tonë, pra të rrisim pagën tonë.

Ani Dyrmishi: Nejse, nuk ka problem. 
Atëhere, koment tjetër? … 
Kalojmë në votim. 
Kush është pro miratimit të pikës 3? … 
Vetëm një sekond jeshilet.

Dorina Milja: 31 pro.

Ani Dyrmishi: 31 pro. 
Kundra? ... Nuk ka. 
Abstenim? ...

Dorina Milja: I bie 14 abstenime. 14 i bie, se aq janë 4 dhe 10.

Ani Dyrmishi: Atëhere 14 abstenime.
31 vota pro, 14 abstenime miratohet edhe pika 3 e rendit të ditës. 
· Kalojmë në projektvendimin për pikën 4.  Zoti Xhelilaj.

Rolant Xhelilaj: Në të njëjtat kushte për pikën 4 me shumicë votash e kalojmë për miratim në Këshill. 

Ani Dyrmishi: Faleminderit. 
Komente për sa i përket pikës 4 ka? …
Atëhere komete nuk ka. Kalojmë në votim. 
Kush është pro miratimit të pikës 4? …
Kundra? ...
Apstenim? ...
41 pro, 4 abstenim miratohet dhe pika 4. 
· Kalojmë në projektvendimin për pikën 5. Zoti Xhelilaj.

Rolant Xhelilaj: Edhe për pikën 5 jemi në të njëjtë situatë. Me shumicë votash e kalojmë për miratim.

Ani Dyrmishi: Komente përsa i përket pikës 5 kemi nga ana e këshilltarëve? …
Komente nuk ka. Kalojmë në votim. 
Kush është pro miratimit të pikës 5 të rendit të ditës? ...
Kundra? ...
Abstenim? ...
Atëhere, 41 pro, 4 abstenim miratohet dhe pika 5 e rendit të ditës. 
· Kalojmë në projektvendim në pikën 6. Zoti Xhelilaj.

Rolant Xhelilaj: Për pikën 6, Komisioni votoi pro, duke theksuar faktin që zgjidhet një problem pavarësisht nga vonesa në të mirë të qytetarëve.

Ani Dyrmishi: Faleminderit. 
Komisioni i Zhvillimit Urban dhe Përdorimit të Tokës, zonja Mamo.


Jonada Mamo: Përshëndetje. 
Komisioni u mblodh dhe pas diskutimit vendosi për miratim të kësaj pike të rendit të ditës. Faleminderit.

Ani Dyrmishi: Faleminderit. 
Komente përsa i përket pikës 6, ka? ...

Ardian Muka: Po, ka.

Ani Dyrmishi: Po, zoti Muka?

Ardian Muka: Atëhere, unë kisha një pyetje, pastaj një koment. Dëgjohem?

Ani Dyrmishi: Po. Të lutem, afroje pak mikrofonin.

Ardian Muka: Atëhere pyetja është për pjesën e Sektorit Juridik të bashkisë. A ka konflikt interesi bashkimi ekonomik, i cili ka fituar garën, meqenëse rezulton se drejtuesi përcaktues i lartë në këtë projekt, është pjesë familjare e projektit ? Dhe në qoftë se do ishim në këto kushte besoj që ky fond, por i gjithë ky projekt është i kompromentuar, është kompromentuar në origjinë. 
Pika e dytë. Pse nga fondet e rindërtimit? 
Unë do të kisha një koment. Besoj që qyteti jonë ka mjaft problematika, problematika në lidhje me pjesën e rindërtimit, por që kanë lidhje direkt me njerëzit. Këtu diskutohet natyrisht dhe diçka shumë e rëndësishme dhe në princip ne jemi dakord që ky investim duhet kryer, duhet kryer sa më shpejt. Ka lidhje me transferimin e Hidorvorit. 
Hidrovori i ri që do ndërtohet është më i madh në fuqi, ndofta edhe në pjesën përsa i takon mbrojtjes ambjentale, por ajo që themi ne është që, neve sot si qytet kemi akoma në dijeninë time 47 pallate, të cilat janë të shpallura DS4 dhe që presin për fonde. 
Meqenëse qeveria paska fonde nga pjesa e rindërtimit, do sugjeroja që këto fonde të kalonin për këtë zhvillim, pra, për atë që neve kemi nevojë. Kemi njerëz jashtë, kemi njerëz që akoma marrin, marrin ose s’marrin pjesën e bonusit dhe fondi për 8 miliardë e diçka është, të dilte ndofta nga Fondi Shqiptar i Zhvillimit, të dilte nga fondet e qeverisë ose nga donacione të ndryshme. Këto të dyja kisha. Faleminderit. 

Ani Dyrmishi: Faleminderit. 
Zoti Kallmi keni ndonjë koment përsa i përket ...?

Gentian Kallmi: Atëhere përsa i përket pyetjes së parë, është zhvilluar procedura ligjore për vendosjen e zbatuesit të punimeve, kundrejt çdo hallke ligjore. Nuk i di pretendimet tuaja konkretisht, por çdo gjë ka ecur sipas hapave ligjorë.

Ardian Muka: Jo, unë s’kam pretendime, pyeta sepse ... dmth nuk ka pretendime, çdo gjë është okey.

Gentian Kallmi :  Ok. Dhe në lidhje me fondin e rindërtimit, ka një VKM fillestare. Hidrovori po themi, është përcaktuar me nivel dëmi DS5 nga Instituti i Ndërtimit, për prishje dhe referuar programit të rindërtimit janë bërë kërkesa nga institucioni i Bashkisë për fonde për të gjithë programin e rindërtimit, ku përfshihet Hidrovori. Ka dalë një VKM fillestare me një fond të përcaktuar. Aktualisht ka dalë shtesa e VKM-së me datë 10 gusht 2023 me objektin e përcaktuar për vazhdimin e zbatimit të projektit të Hidrovorit.

Ani Dyrmishi: Faleminderit zoti Kallmi.
Koment tjetër ka nga këshilltarët? ...
Atëhere, komente nuk ka. Kalojmë në votim. 
Kush është pro miratimit të pikës 6 të rendit të ditës? ...
Kundra? ...Numëroji ... 

Dorina Milja: Kundra janë 10.

Ani Dyrmishi: Abstenim? ...

Dorina Milja:   4  dhe 31 pro.

Ani Dyrmishi: 31 pro, 10 kundra, 4 abstenim miratohet pika 6 e rendit të ditës. 
· Kalojmë në projektvendimin për pikën 7.

Rolant Xhelilaj: Me leje?

Ani Dyrmishi: Po?

Rolant Xhelilaj: Kam të drejtë për këto pikat, meqenëse Joni mbajti qëndrim për grupin e tij, por dhe Tani në mbledhjen e komisioneve. Unë dua të përgëzoj edhe dy grupet e tjera për qëndrimin korrekt dhe inkurajues që mbajtën në mbledhjen e Komisionit duke pasur në konsideratë që masa e marrë ndikon pozitivisht për vlerësimin e punës të atyre punonjësve, që punojnë në Bashkinë e Durrësit dhe gjithë sektorët e saj dhe në të njëjtën kohë, bie dakord që, do të ndikojë pozitivisht në ngritjen e cilësisë së punës. Uroj që kjo frymë bashkëpunimi të vazhdojë edhe në pikat e tjera, por edhe në probleme të tjera që do të hasim gjatë veprimtarisë tonë si Këshill Bashkiak. Si kryetar grupi fola. Faleminderit.

Ani Dyrmishi: Faleminderit. 
Atëhere për projektvendimin për pikën 7, i japim fjalën kryetares së Komisionit të Rregullores dhe Çështjeve Publike, zonjës Alneida Rroshi.

Alneida Rroshi: Faleminderit Kryetar. 
Komisioni i Rregullores dhe Çështjeve Juridike, pasi mori në shqyrtim pikën 7, propozon për ta kaluar. Faleminderit.

Ani Dyrmishi: Faleminderit. 
Komisioni i Shërbimeve Publike dhe Strehimit, zonja Joniada Musaraj.

Joniada Musaraj: Atëhere, Komisioni ynë me shumicë votash e propozon për miratim në këtë mbledhje 

Ani Dyrmishi: Faleminderit. 
Komente përsa i përket pikës 7, ka nga ana e këshilltarëve? …

Edlira Shemsi: I vetmi koment do ishte që,  pyetja që ngre ky komision në lidhje me banesat që do u jepen nga fondi rindërtimit, për qytetarët të cilëve u janë shëmbur shtëpitë nga tërmeti, ishte që ankimimet, për këtë grup qytetarësh që kishin bërë anikimim do t’u kthehej përgjigjia dhe do merrej vendim në këtë Këshilll,  janë sepse kanë marrë më pak sipërfaqe nga ç’ka qenë shtëpia e shembur. Dhe i bie që, 3 kurora që kanë patur 6 dhoma të marrin 3 dhoma dhe prapë, ne nuk mund të pretendojmë se po i strehojnë tamam ata, se nuk po i japim atë strehimin e duhur që duhet. Por ç’ka vinte më pas, që është shumë e qartë dhe shumë shterues, VKM-ja e qeverisë nuk e parashikon një gjë të tillë në kohën e rindërtimit. Domethenë nuk është e thënë që kanë qënë 3 kurora do lënë 6 dhoma dhe po marrin 6 dhoma, boll të kemi një banesë dhe të quhet që ata po strehohen, që prapë për planin social nuk është e drejtë, por u tha që kështu është VKM-ja dhe nuk kemi fuqi të dalim mbi VKM-në dhe e vetmja rrugë për qytetarët është të bëjnë ankimim në gjykatë. 
Për planin social nuk është fare i drejtë dhe nuk është i plotë, s’po e quaj kompensim, por t’i jepet ajo që është shëmbur, sepse këta qytetarë kanë ngritur dhe pretendimin që jemi gati ta blejmë atë pjesën e diferencës por boll të marrim çfarë kemi humbur. Përgjigjia është që mund t’i drejtohen gjykatës dhe kështu është edhe VKM-ja e qeverisë dhe atë po zbatojmë. Dhe për këtë arsye nga ana sociale nuk më duket i qartë dhe kam votuar kundër.

Ani Dyrmishi: Faleminderit zonja Edlira. 
Koment tjetër? ... 
Nuk ka.  Atëherë kalojmë në votim. 
Kush është pro miratimit të pikës 7 të rendit të ditës? ...
Kundra? ...

Dorina Milja: Jeshilet ju lutem dhe njëherë.

Ani Dyrmishi: Kush është pro? ...

Dorina Milja:  ...31, 32 ,…36, 37,.....41. 

Ani Dyrmishi: Kundra? ...
Abstenim? ...
2 abstenim, 2 kundra. 
Atëhere, 41 pro, 2 abstenim, 2 kundra miratohet pika 7 e rendit të ditës. 
· Kalojmë në pikën 8, i japim fjalën Komisionit të Rregullores dhe Çështjeve Juridike, zonjës Alneida Rroshi.

Alneida Rroshi: Edhe pikën 8, Komisioni i Rregullores e mori në shqyrtim dhe propozon për ta kaluar për votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Joniada Musaraj.

Joniada Musaraj: Komisioni me shumicë votash miratoi pikën 8.

Ani Dyrmishi: Faleminderit. 
Atëhere, përsa i përket pikës 8, kemi komente nga ana e këshilltarëve? … 
Komente nuk ka. Kalojmë në votim
Kush është pro miratimit të pikës 8? …

Ardian Muka: Më fal, për pikën 8 kisha një pyetje. 

Ani Dyrmishi: Po.

Ardian Muka: Aty në material thuhet se janë 23 apartamente të kësaj godinës, të pallatit, ndërkohë që 18 janë plotësuar, i ka plotësuar Bashkia me dokumentacionin dhe vetëm 5 nuk e kanë plotësuar. Diskutohet, këtu është procedura për 23 apo është vetëm për këta të 5 që nuk kanë plotësuar? E para, dhe e dyta: Ka mundësi që në 2023 të kemi akoma plotësime për sa i takon këtyre fondeve? Se këto janë fonde për riparimin e shtëpive, i kalon 1 milion, 1.5, 5 milion...? Faleminderit.

Ani Dyrmishi: Nga rindërtimi ka? 
Po. Po, zoti Pronjari.

Ermal Pronjari :  Mirëdita të gjithëve. 
Tani, ky pallat nga momenti i rënies së tërmetit, është vlerësuar me nivel të dëmtimit DS3. Më mbrapa, nga Instituti i Ndërtimit ka dalë nivel DS5, për shembje dhe prandaj është bërë kjo, është kjo vonesë për t’i nxjerrë këto përfitues. Tani, këto 23 familje janë përfitues të atij pallatit me dokumentacion që kanë bërë ditën e aplikimit. 
Tani, pyetja tjetër se nuk e dëgjova…?

Ardian Muka:  Pyetja tjetër ishte : Domethënë, këto do e përfitojnë DS3 tani apo ky pallat do shembet?

Ermal Pronjari:  DS5, DS5.

Ardian Muka:  Pra, pallati DS5 përfundon ?

Ermal Pronjari:  DS5. Është rindërtuar në të njëjtin vend pallati dhe do marrin shtëpiat aty.

Ardian Muka:  Atëhere, nëse do marrin shtëpiat, pse i duhet të marrin kompensim për atë që do të riparosh nëse shtëpia do të rindërtohet?

Ermal Pronjari:  Tani, tani edhe një herë po ta shpjegoj. Në momentin e parë ne dhamë ndihmën e parë për DS3. Më mbrapa nga Instituti i Ndërtimit, pas një viti erdhi që ky pallat nuk mban për DS3.  

Ardian Muka:  Pra i keni dhënë vetëm 18 familjeve dhe tani do i plotësoni dhe atyre 5 të tjerave?

Ermal Pronjari:  Janë 23 familje momentalisht, që përfitojnë shtëpi të re. Kush ka marrë, kush ka marrë DS3 i ka kthyer lekët mbrapsh, pra se programi rindërtimit thotë  do kthehen lekët.

Ardian Muka:  Pra, janë kthyer lekët mbrapsh?

Ermal Pronjari:  Po, po, po, janë kthyer janë të gjitha.... janë në dosjet e zyrës.

Ardian Muka :  Po, e qartë.

Ani Dyrmishi: Atëhere, koment tjetër përsa i përket pikës 8? ... 
Nuk ka. Kalojmë në votim. 
Kush është pro miratimit të pikës 8 të rendit të ditës? ...
Kundra? ...
Abstenim? ... Nuk ka.

Ani Dyrmishi: Manjola votove?

Dorina Milja: Atëhere, Manjola dhe Edlira nuk votuan ...

Edlira Shemsi :  Po.

 Dorina Milja:  45.

Ani Dyrmishi: 45 pro.  Atëhere, miratohet pika 8 e rendit të ditës. 
· Pika 9 nuk është. Është hequr nga rendi i ditës. 
· Kalojmë te pika 10. I japim fjalën Komisionit të Rregulloreve dhe Çështjeve Juridike, zonjës Rroshi.

Alneida Rroshi: Pas shqyrtimit të pikës 10 biem dakord për ta kaluar në votim.

Ani Dyrmishi: Faleminderit.
Komisioni i Strehimit dhe Shërbimeve Publike, zonja Musaraj.

Joniada Musaraj: Edhe Komisioni ynë e miratoi me shumicë votash. 

Ani Dyrmishi: Faleminderit. 
Komente përsa i përket pikës 10, kemi komente nga ana e këshilltarëve? …

Edlira Shemsi: Gjithmonë ngelet ajo puna e dhënies së bonueseve të qirasë, që akoma vazhdon të jetë shumë problematikë për qytetarët, sepse pritet që nuk është dhënë fondi nga qeveria. Akoma vazhdojnë të mos marrin bonusin.

Ani Dyrmishi: Koment tjetër? ... 
Nuk ka.  Kalojmë në votim.  
Kush është pro miratimit të pikës 10 të rendit të ditës? ...
Kundra? ... 
Abstenim? ... Nuk ka.
Atëhere, me 45 vota pro, miratohet dhe pika 10 e rendit të ditës. 
· Kalojmë në projektvendimin për pikën 11. I japim fjalën Komisionit të Mbrojtjes Civile, Sigurisë Publike, Emergjencave Civile dhe Shëndetësisë, zonjës Manjola Luku.

Manjola Luku: Mirëdita të gjithëve. 
Unë si kryetarja e Komisionit u mblodhëm, diskutuam për miratimin e fondit me vlerë prej 32 milionë lekë të reja, për përmbytjet që kanë ndodhur në vitin 1918 dhe ramë dakord për miratimin e këtij fondi. Në 2018, më falni, për reshjet që ndodhën në atë periudhë.

Ani Dyrmishi: Faleminderit zonja Luku.
Atëhere komente përsa i përket pikës 11? …
Po zoti Myshketa?

Jonuz Myshketa: Përgëzoj dhe jemi pro kësaj pike. Vetëm po ngre një shqetësim që nga 2018 deri sot që miratohet fondi 32’950’500, gjatë kësaj kohe çdo familjar në pamundësi për të rikuperuar dëmet që ka patur, dhe për më tepër u shqyrtua dhe në komision, dëmet kanë qenë të elektroshtëpiakëve, si i ka përballuar këto shpenzime. Ndërkohë në raste të tjera të përgjigjemi më shpejt dhe në kohë. Faleminderit.
A, edhe diçka tjetër do shtoja në plotësim të asaj që tha zoti Xhelilaj. Ne si, pavarësisht se jemi forca opozitare, mbi të gjitha jemi qytetarë. Mundohemi të reflektojmë dhe mbajmë qëndrimet tona në një frymë qytetare që përkthehet dhe jashtë kësaj salle brënda një etike qytetare komunikuese. Faleminderit.

Ani Dyrmishi: Faleminderit zoti Myshketa. 
Koment tjetër? …
Zoti Konesha.

Munir Konesha: E para, pse s’ka kaluar nga Komisioni i Financave dhe i Buxhetit ? E dyta, pse është një fond një sasi lekësh pa përdorur, gati 2 milionë lekë të reja, i papërdorur? Se këtu është 30 e ca dhe është më pak i akorduar. Dhe e treta , a ka patur njerëz të tjerë? Vetëm 114 familje janë përmbytur. Sepse unë vij nga zona ku përmbytjet ndodhin më shpesh, dhe ka patur dhe njerëz të tjerë. Për fat uji shkon në shumë familje, jo vetëm tek këto që shoh unë këtu, që njoh.  Jam plotësisht dakord që këto të marrin, por a ka mundësi që të marrin dhe të tjerë, sepse unë dhe ju të gjithë do të ballafaqohemi me ata njerëz atje.

Ani Dyrmishi: Po, nga administrata e Bashkisë?
Pronjari.

Ermal Pronjari: Atëhere për ta sqaruar zotërinë. Përmbytjet e 2018 kanë qenë më shumë familje, por gjysmën e familjeve, meqenëse kishim atë fondin rezervë, fondin për përmbytjet, ne i kemi kaluar në fillim të 2019 dhe pjesën tjetër i kishim parashikuar që t’a kalonim në 2019, por në 2019 ranë dy tërmete dhe u pezullua çdo fond se ne filluam me tërmetet. Tani ky fond që po jepet tani edhe nga KLSH -ja na është thënë që duhet t’i jepni qytetarëve dhe vjen nga Ministria e Mbrojtjes, pra nga emergjencat civile. Nuk është fond që e akordon Bashkia  dhe.… 

Munir Konesha: Kanë ngelur 6 milionë lekë të reja, 6.9, kanë ngelur pa u konsumuar… 

Ermal Pronjari: Pjesën pa u konsumuar nuk … Unë them sa familje ka. Pjesën pa u konsumuar nuk mundem ta…

Munir Konesha: Jeni kontradiktorë …

Ermal Pronjari: Edhe një herë zotëri. Është një vendim 329, i vitit 2013, që thotë që Bashkia bën procedurën dhe Këshilli i Qarkut ka një komision që bën preventivat për çdo familje që është e dëmtuar në atë kohë. Dhe këto familje kishin ngelur pa u paguar dhe ne po kryejmë procedurën, çik me vonesë, por në pamundësi për fondet që kishim.

Munir Konesha: Pra nuk kam gjë me vonesën, se s’keni faj ju. Unë kisha edhe një gjë: Pse ka ngelur fondi i akorduar nga Ministria? 

Ermal Pronjari: Fondi është akorduar nga Mnistria dhe po ta shohësh datën në relacion, në qoftë se e ke parë dhe në relacion, e ke dhe datën kur ka ardh fondi. 

Munir Konesha: Fondi ka ardhur 38.9 milion lekë të reja, t’i ke dhënë 32. Do të thotë që s’ka patur njerëz.

Ermal Pronjari:  Ngjo ka dhe njerëz të tjerë, ka dhe familjarë të tjerë që kanë ngelur.

Ani Dyrmishi: Por ndoshta ai fondi do të përdoret në raste të tjera.

Munir Konesha: Kur?

Ani Dyrmishi: Mund të jetë procedura në vazhdim, o zoti Kunesha. Tani ne nuk po e përdorim, po e lëmë pa përdorur. 
Gjthsesi koment tjetër ka? …

Munir Konesha: Ne i njohim ca familje, për fat të mirë ta keni parasysh ju, ky ujë që shkon përmbyt gjithë qytetarët, nuk përmbyt disa. Dhe ata që kanë shkuar dhe kanë bërë verifikimin në terren do mbajnë përgjegjësi para ligjit. Nuk do dalin përpara qytetarëve ata, përgjegësi mban ti, mbaj unë, mbajnë deputetët, se pas një viti do shkojmë prapë te ata qytetarë.

Ani Dyrmishi: Patjetër, Absolutisht po.

Rolant Xhelilaj: Lëre teorinë e zgjedhjeve, zgjedhjet janë zgjedhje. Këtu je anëtar i këshillit bashkiak dhe analizon situatën, ndalo tek pikat që the, fondi pse s’është përdorur. 
Ai thotë ka komisione të ngritura posaçërisht për këtë punë. Nga Komisionet e Këshillit të Qarkut janë 114 familje. Procedurat vazhdojnë, tani une së kuptoj pyetjen tënde.
Po qe se ke, të thuash filan lagjje ku jam unë, banorët që kam unë afër, janë përmbytur, kanë dokumentacion, nuk kanë marrë lekët, jam plotësisht dakort me ty.

Munir Konesha:  Janë 30 banorë që atje ke unë s’kanë marrë, ja po ta them.

Alfred Mullaraj: Le të vinë të aplikojnë …

Ani Dyrmishi: Atëhere faleminderit. 
Të lutem zoti Mullaraj, zoti Mullaraj! Zoti Xhelilaj, të lutem! Ju lutem … 
Zoti Xhelilaj, ju lutem!

Rolant Xhelilaj:  Të shpjegohemi, ai është në të drejtën e tij dhe bën mirë që e bën pyetjen, sepse dhe vonesa në kohë nuk është shumë pozitive, për ata qytetarë, të cilët, realisht, për një periudhë të gjatë kohe, nuk e di si e kanë zëvendësuar këto humbje që kanë patur. 
Prandaj sot kemi diskutim, që është ky fond dhe është dhënë për 114 familje. 
Për ato të tjerat që thotë shoku jot, në qoftë se ka, të interesohet nëse kanë aplikuar, kanë proceverbalet përkatëse që t’i njohim dëmet e ndodhura dhe është një çështje e ngritur që vë përpara përgjegjësisë, në kuptimin pozitiv, edhe Bashkinë, edhe Qarkun edhe gjithë institucionet e tjera që funksionojnë në Durrës. 
Objektivi jonë është t’i përgjigjemi qytetarit në kohë, pastaj hapësirat, mundësitë, gjërat, nuk janë të gjitha në dorë të institucioneve dhe tonën. Unë jam në parim dakord, kurse mënyrën e diskutimit nuk arrij ta komentoj, të kërkoj ndjesë. 

Ani Dyrmishi: Falemindërit. 
Koment tjetër? … 
Nuk ka. Kalojmë për votim. 
Kush është pro miratimit të pikës 11 të rendit të ditës? ... 
Kundra? ... 
Abstenim? ...
Atëhere 44 pro, 1 abstenim miratohet pika 11 e rendit të ditës. 
· Kalojmë në projektvendimin për pikën 12. Komisioni i Kulturës, Arsimit, Rinisë, Sporteve, Komuniteteve Fetare dhe Titujve të Nderit, zonja Blerina Reçi.

Blerina Reçi: Përshëndetje të gjithëve. 
Komisioni i Kulturës, Arsimit, Rinisë, Sporteve, Komuniteteve Fetare dhe Titujve të Nderit, pasi shqyrtoi çështjen në fjalë, në kuadër të vendimmarrjes sa më gjithëpërfshirëse me tituj dhe me emra të shquar të artit dhe të kulturës, miratoi këtë ngritjen e Komisionit Artistiko - Kulturor dhe besojmë se do rrisi dhe do e konsolidojë cilësinë e performancës artistike në qytetin tonë.

Ani Dyrmishi: Faleminderit zonja Reçi. 
Komente përsa i përket pikës 12, kemi nga ana e këshilltarëve? ... 
Atëhere komente nuk ka. Kalojmë në votim.
Kush është pro miratimit të pikës 12 të rendit të ditës? ...
Kundra? ... 
Abstenim? ... Nuk ka. 
Atëhere, me 45 vota pro, miratohet dhe pika 12 e rendit të ditës.
· Kalojmë në projektvendimin për pikën 13. I japim fjalën Komisionit të Rregulloreve dhe çështjeve Juridike Zonjës Rroshi. 

Alneida Rroshi: Faleminderit Kryetar. 
Komisioni i Rregullores pasi mori në shqyrtim pikën 13, propozon për ta kaluar në votim. 

Ani Dyrmishi: Falemindërit. 
Komisioni i Pronave Publike, Transportit dhe Trafikut Rrugor, zoti Hekuran Markola.

Hekuran Markola: Faleminderit Kryetar.
Komisioni i Pronave Publike pasi shqyrtoi dokumentacionin, në unanimitet e kalojmë për votim në Këshillin Bashkiak.

Ani Dyrmishi: Faleminderit.
Komente përsa i përket pikës 13, kemi? ... 
Komente nuk ka. Kalojmë në votim. 
Kush është pro miratimit të pikës 13 të rendit të ditës? ...
Kundra? ... Nuk ka. 
Abstenim? ... Nuk ka. 
Atëhere, me 45 vota pro, miratohet.
· Kalojmë në projektvendimin për pikën 14. Komisioni i Rregullores dhe Çështjeve Juridike, zonja Rroshi.

Alneida Rroshi: Edhe për pikën 14, pas shqyrtimit, propozojmë për ta kaluar në votim.

Ani Dyrmishi: Faleminderit.
Komisioni i Pronave Publike, Transportit, Trafikut Rrugor, zoti Markola.

Hekuran Markola: Komisioni i Pronave dhe për pikën 14, e ka miratuar në unanimitet dhe e kalojmë për votim në Këshill.

Ani Dyrmishi: Faleminderit. 
Komente përsa i përket pikës 14, kemi? … 
Po zoti Myshketa.

Jonuz Myshketa: Atëherë për pikën 14, ka ndonje projekt për këtë pronë, që do t’i kalojë në pronësi Bashkisë Durrës? Dhe cili do jetë definicioni i kësaj prone? Do jetë një pronë me të njëjtat parametra, ka inkubatur ndërtimore. Cili do të jetë funksioni, do të jetë polifunksionale, pasi u diskutua parimisht dhe me Komisionin e Pronësisë .

Ani Dyrmishi: Zoti Kallmi?

Gentian Kallmi : Pranvera…

Pranvera Gagani: Mirëdita të gjithëve. 
Për shkak të dëgjimit, pyetja konkrete Joni? 

Jonuz Myshketa: Pyetja konkrete ishte: pasi t’i kalojë Bashkisë në pronësi, prona ose ndërtesa në degradim e sipër, pra ka pjesë që ka të bëjë me rindërtimin, me rikonstruksionin etj, etj. Ka në plan Bashkia rikonstruksionin e kësaj prone, ka një projekt, do ndërtohet aq sa është? Ndërkohë, ne diskutuam me Komisionin e Pronave dhe thamë që do jetë Qendër Multifunksionale në shërbim të shëndetësisë etj, etj. Doja të dija, praktikisht projekti do të jetë po ai si dikur, do të ndërtohet nga e para, do jetë thjesht në rikonstruksion? 

Pranvera Gagani: Atëhere…

Jonuz Myshketa: Nëse mundeni, për shkak se kalon në pronësi të Bashkisë si pronë.

Pranvera Gagani: Unë përfaqësoj Sektorin e Pronave Publike dhe Menaxhimit të Aseteve. Jemi në fazën që kemi një VKM të qeverisë që na jep të drejtën që ne të kërkojmë të gjithë pronat e akorduara në listën që na ka dërguar qeveria për të pasur pronat në pronësi të Bashkisë Durrës. Dhe kjo e drejtë na ka lindur dhe ne vazhdojmë t’i kërkojmë. Disa prona i kemi në përdorim, disa prona ne i kemi në pronësi dhe disa të tjera ne i kërkojmë, sepse VKM-të  dalin vazhdimisht.
Jemi në fazën që ky objekt është në pronësi të Bashkisë Durrës, na ka kaluar me VKM, ne nuk kemi çertifikatë pronësie. Ky është objekt i zyrës time dhe për këtë është bërë dhe ky Vendim i Këshillit Bashkiak që të fillojë procedura që ky objekt të kalojë në pronësi të Bashkisë Durrës. 
Për pjesën e zhvillimit ajo që keni kërkuar, unë nuk kam dijeni Për këtë duhet t’i drejtoheni Urbanistikës në qoftë se kanë një akt inspektimi apo diçka tjetër. Unë jam e interesuar që kjo pronë t’i kalojë Bashkisë Durrës, për aq kohë sa mua ma ka dhënë të drejtën VKM-ja.

Gentian Kallmi:  Mundem të shtoj diçka? Atëherë në përfundim të procesit të regjistrimit të pronës, Bashkia në hartimin e buxhetit dhe projektbuxhetit në vazhdim, harton buxhetin në varësi të pronave që ka në pronësi ose administrim. Domethënë, duhet të kalojë në pronësi për të parë mënyrën e zhvillimit. Nuk mund të bëjmë projekte pa prona.

Jonuz Myshketa:  Atëhere, pyetja ime ishte pararendëse.

Gentian Kallmi : E hershme. Një projekt konkret jo.

Ani Dyrmishi: Faleminderit. 
Atëhere, koment tjetër ka? ...
Nuk ka. Kalojmë në votim.
Kush është pro votimit të pikës 14 të rendit të ditës? ... 
Kundra? .... 
Abstenim? ... Nuk ka.
Me 45 vota pro, miratohet edhe pika 14 dhe e fundit e rendit të ditës. 
· Ka kërkuar fjalën për diskutim zoti Ardian Muka.

Ardian Muka: Ka lidhje me një kërkesë që i është adresuar edhe Këshillit Bashkiak dhe mua si nënkryetar i Komisionit i Zhvillimit Urban dhe Infrastukturës.
Është një qytetar i Durrësit, z. Petraq Nedelko. Ka regjistruar kërkesën me numër 7008 protokoll, 22.09.2023. Kërkon një shpjegim të situatës që ka, sepse ka një shtëpi që ndodhet këtu në zonën, në lagjjen 18, më fal, në lagjjen 5, rruga “Teodor Rupi”  dhe problematika është e tillë, dhe për këtë jam edhe dëshmitar sepse në periudhën kur flitet, pra në vitin 2010  unë kam qenë anëtar i KRRT-së Durrësit, ku në këtë zonë ne kemi aprovuar një studim pjesor urbanistik, ku katër prona kërkuan zhvillimin e pronës. 
Natyrisht që, zhvillimi i pronës është e drejtë kushtetuese dhe prevalon mbi të gjitha ligjet e tjera, e para. 
Dhe jam i bindur nga një kontakt që kam patur me këtë zotërinë që më qau hallin, që Bashkia e Durrësit, por edhe organet e tjera qeveritare, këtij familjari i kanë rënë në qafë. 
Pse? Në kohën që aprovohet një zhvillim pjesor urbanistik dhe ky zhvillim, shkon dhe përfundon pjesërisht, automatikisht, ato që janë pjesë e këtij zhvillimi, i lind e drejta, edhe të spostuar në kohë dhe kjo, nuk është vetëm një e drejtë morale, por edhe një e drejtë juridike, edhe të spostuar në kohë, i jepet e drejta të zhvillohen në bazë të këtij studimi që është, qoftë i vjetër, po flasim për një studim të vitit 2010.     
Ku është defekti i Bashkisë këtu? Defekti i Bashkisë është që, se këtë studim ashtu dhe studime të tjera, kjo Bashki nuk i ka ndjekur, nuk i ka bërë pjesë të Planit të Përgjithshëm, Vendor. Duke sjellë këtë situatë si ky zotëri që sot nuk zhvillon dot pronën dhe bën xhiron duke shkuar në Prefekturë, në Qark, në Bashki, në Prokurori, nëpër Gjykata, për një të drejtë të tij. 
Ky i ka dhënë pjesëtarëve të tjerë të atij zhvillimi, atij masterplani pjesor që është bërë, i ka dhënë të drejtën që të ndërtojnë, i ka dhënë të drejtën e kallkanit dhe sot gjendet me dy pallate 12 katëshe dhe ky që gjendet mes pallateve nuk ndërton dot. Pse? Sepse me ligjet e sotme me Planin e Ri të Përgjithshëm Vendor, këtij nuk i lind e drejta për ta zhvilluar atë. Mirëpo ky zotëri i ka dhënë të drejtën komshinjve, në 2010, për të zhvilluar pronën jashtë standarteve të asaj kohe apo edhe sot.
Tashi flasim për një pallat që …, ka fatkeq aty sepse ai ka lëvizur nga baricentro dhe me sa di unë është shpallur DS5 dhe do të, do të, do të shembet. 
Do ishte rasti që këtë padrejtësi, këtë padrejtësi, ne ta vejmë në vend.
Thashë meqenëse këtij zotërie nesër ky pallat i shembet, këtij do t’i lindi e drejta nesër të kërkojë ndofta, që të respektohen kushtet edhe për pallatin e ri që do të ndërtohet 11 kat, sepse ai është 11 kat. Dhe po të respektohen normat urbane dhe distancat e këtij zotërie nuk do të ndërtoj dot as katër kate. Por ky nuk kërkon atë, kërkon që prona e tij dhe atij tjetrit të zhvillohet por të vendoset në afat sot, pa kaluar në kanalet e gjykatave dhe të gjitha siç i kanë dhënë drejtim. Të kalohet  që edhe ky të zhvillojë pronën e vet, siç e kanë zhvilluar edhe pjesa tjetër e bashkëpronarëve të asaj zone, sipas atij studimi që është bërë në 2010. 
Këtë unë do ta ndjek edhe me kanalet pastaj, të zyrës së Zhvillimit Urban, zyrës së Urbanistikës. Por kërkon nga ne, nga Këshilli Bashkiak, kërkon një mirëkuptim, kërkon që t’i jepet e drejta e tij, e drejta kushtetuese. 
Faleminderit.

Ani Dyrmishi: Faleminderit zoti Muka. Zoti Kallmi?

Gentian Kallmi:  Ky ishte konstatim? Koment? Pyetje? 

Ardian Muka: Ky i ka pak nga të gjitha, por thashë, në vetëvete këtij zotërie ne duhet t’i japim zgjidhje dhe zgjidhja nuk është ajo përgjigjia që i referohet. Sepse thashë jemi defekt, jemi defekt si Bashki, jemi defekt nga ajo kohë, jam unë në defekt nga KRRT-ja. 

Gentian Kallmi:  Në kushtet aktuale që jemi zhvillim i pronës ka disa kushte zhvillimore.

Alfred Mullaraj: I thashë të ndërtonte. Në atë kohë ai nuk donte.

Ardian Muka: Në atë kohë ai ka pasur një problem, ka pasur një konflkt për pronën, me Hipotekën, meqenëse në Hipotekë nuk ishte transkriptuar një pjesë e tokës gati 100 m2. E ka çuar në gjyq Hipotekën, ka fituar gjyqin dhe kur u kthye, me të drejtë le të themi autoritetet, ne do t’i referohemi normave të sotme të urbanistikës.

Gentian Kallmi:  Gjithsesi një koment teknik edhe nga Drejtori i Urbanistikës, Bashkia Durrës.

Robert Dervishi (Drejtor i Drejtorisë PKZHT): Përshëndetje të gjithëve. 
Për rastin e zotit Nedelko, besoj bëhet fjalë?

Ardian Muka: Po, po ai.

Robert Dervishi: Është një rast i trajtuar disa herë, dhe nga paraardhësit e mi dhe nga unë rreth 3-4 herë. Ti si urbanist, se jemi të fushës besoj e dimë, se çdo plan urbanitisk kur miratohet aktuali rrëzon të gjitha planet urbanistike që janë plane të mëparshme. Dhe ai pjesori ka rënë poshtë që në 2013, ky i 2013 ka rënë poshtë besoj me 2023, dhe është e pamudnur, nuk ka asnjë lloj hapësire ligjore që ne të japim mundësi që ai ta zhvillojë atë pronë, për efekt sepse aty parashikohet një minimum parcele 500 m2. Zotëria ka … 

Ardian Muka: Më flani jeni urbanist? Se nuk e kuptova…

Robert Dervishi: Jemi të fushës të planifikimit. 

Ardian Muka: Jo, jo, ju jeni urbanist, po them?

Robert Dervishi: Unë jam Drejtori i Urbanistikës.

Ardian Muka: Me profesion, jeni urbanist?

Robert Dervishi: Arkitekt, por thashë nga ligjet e urbanistikës besoj i zbatojmë të dy njësoj. 

Ardian Muka: Nuk është ashtu…

Robert Dervishi: Thashë nuk ka hapësirë ligjore, sepse plani i 2013 ka pas një minimum parcele në zonën ku zoti Nedelko ka kërkuar mos gaboj në 2016 pranë bashkisë.

Ardian Muka: Në 2010.

Robert Dervishi:  Në 2010 është dhënë leja e komshinjve, zoti Nedelko ka aplikuar në 2016. Dhe në 2016 plani urbanistik kërkonte një minimum parcele 450 m2, zoti Nedelko ka 408 dhe nuk plotëson minimumin. Me planin e sotshëm është zonë me 500 m2. Ai sërish nuk i ka. 
Çështja e pallatit tjetër, është problematikë tjetër. Pra nuk kemi hapësira ligjore, i jam përgjigjur në kohë rekord të gjitha shkresave të zotit Nedelko. Por, me gjithë dashamirësinë, unë nuk gjej hapësirë ligjore. Nëse do propozoni zgjidhje, pse jo.

Ardian Muka: Nuk është e vërtetë kjo që thatë. Pra, që plani bashkisë, plani i ri që është aprovuar në 2020, 2022, hedh poshtë 2013. Plani i ri që bëhet merr parasysh të gjitha studimet pjesore, e ke të shkruar në ligj. Të gjitha studimet pjesore. Pse?

Robert Dervishi : Plani ri hedh poshtë të gjitha planet të miratuara më përpara.

Ardian Muka: Hedh poshtë planin pra, por nëse ke studimet pjesore, kur t’i do bësh planin e ri, studimet pjesore duhet t’i bësh pjesë integrale të planit të ri.

Robert Dervishi : Po.
 
Ardian Muka: Atëhere, pse këtë studim Bashkia e Durrësit nuk e ka bërë pjesë? Kjo është pyetja që ngremë. Se unë, thotë, i kam dhënë të drejtën të ndërtohet kundrejt një studimi pjesor në 2010, në 2016 pra, dhe kur vjen puna ke unë, thotë, unë i kam dhënë 2 kallkane, dy komshinjtë që kanë ardhur në kufi të pronës, dhe unë jam në një ndërtesë të rrënuar 2 katëshe, ndërmjet këtyre dy, dy gradaçelave që janë ndërtuar.
Pra, Bashkia ka për detyrë që, çfarë janë studime pjesore urbanistike, t’i bëjë pjesë të masterplanit të ri. Në atë rast bie ky 2013-ta. Por gjithë këta që janë në zhvillim e sipër, që ta thashë, ky ka dhënë të drejtë, por tani nuk gjen të drejtën e vet.  
Ligjet bëhen, por bëhen për njerëzit dhe janë po njerëzit që duhet t’i zbatojnë dhe janë po njerëzit që vënë logjikën në punë dhe më thonë. Po zotëri, ty të mungokan 10 m2 nga ky 450, se ka 430, nuk e di sa ka. 
Por duke pasur parasysh që neve thashë, moralisht ne lejen ia kemi dhënë në 2010 atyre banorëve, ndihem në defekt. Plus që ky zotëria tani, i lind e drejta kushtetuese, të zhvillojë pronën. Kaq. Pra, duhet ndofta del nga kompetenca e Durrësit. Kërkojmë një të KRRT-së.

Ani Dyrmishi: Prandaj edhe po të ndërpres zoti Muka, se thashë, kjo nuk besoj që është kompetencë e Këshillit.

Ardian Muka: Jo Këshillit i kërkon sensibilizim, pra kërkon sensibilizim.  Erdhi këtu, kështu do ta ndjekim, e kam marrë përsipër.

Ani Dyrmishi: Patjetër, dhe me qytetarin, me qytetarin z.Nedelko jam marrë edhe unë personalisht vetë. 

Ardian Muka: ... e di, e di …se më tha. 

Ani Dyrmishi: Dhe duke parë hapësirat ligjore, se unë të flas nga ana profesionale e imja që, besoj, besoj që edhe Urbanistika e bashkisë ka një farë të drejte që nuk mund të veprojë për këtë rast. Megjithatë, mundësia do shohim në qoftë se do jetë ndonjë gjë për t’u zgjidhur do mendojmë, për të mirën.

Ardian Muka: Ai është në situatë të vështirë, se thashë, i është rrënuar shtëpia. Ka marrë, ka aplikuar…  

Ani Dyrmishi: Po, kuptoj. 
Megjithatë besoj se edhe angazhimi i Bashkisë dhe i Këshillit në këtë rast ka qenë maksimal për të ndihmuar zotin Nedelko. Tani të shohim.
Megjithatë, faleminderit. 
Pyetje nuk ka më. Mbledhjen e deklaroj të mbyllur. Për mbledhjen e radhës do të njoftoheni me rrugë elektronike nga Sekretaria e Këshillit.

Ky proçesverbal mbyllet me nr. rendor 23 (njëzetëetre) faqe, i cili pasi verifikohet firmoset nga kryetari i këshillit, sekretari i këshillit dhe 3(tre) këshilltarë.

Mbajtësi i proçesverbalit:   Dorina Milja 

